UNTUK SIARAN SEGERA

KEMENTERIAN PERPADUAN NEGARA

KENYATAAN MEDIA

YAB PERDANA MENTERI TUNAIKAN JANJI, GERAN KRT AKTIF
DINAIKKAN KEPADA RM10,000 SETAHUN MULAI 2027

PUTRAJAYA, 12 Oktober 2026 - Kementerian Perpaduan Negara
merakamkan setinggi-tinggi penghargaan dan terima kasih kepada YAB Dato’
Seri Anwar bin Ibrahim, Perdana Menteri merangkap Menteri Kewangan, atas
komitmen Kerajaan MADANI menunaikan janji kepada warga Kawasan
Rukun Tetangga (KRT) melalui peningkatan Geran KRT Aktif daripada
RM6,000 kepada RM10,000 setahun mulai 2027, sebagaimana diumumkan
dalam Belanjawan 2027.

Peningkatan sebanyak 66.7 peratus ini merupakan satu pencapaian penting
dalam sejarah pembangunan Rukun Tetangga negara, sekali gus
membuktikan pengiktirafan Kerajaan MADANI terhadap sumbangan dan
peranan besar warga KRT sebagai penggerak perpaduan, kesejahteraan
serta pembangunan komuniti di peringkat akar umbi.

Untuk rekod, kadar Geran KRT aktif telah melalui tiga fasa peningkatan utama,
laitu RM4,800 pada tahun 2008, RM6,000 pada tahun 2013 dan Kkini
RM10,000 mulai tahun 2027. Selepas lebih sedekad kadar geran tersebut
kekal pada RM6,000, peningkatan ini mencerminkan kesungguhan
kerajaan memperkukuh keupayaan KRT dalam mendepani perubahan
keperluan dan cabaran masyarakat.

Kementerian Perpaduan Negara terus komited memperkasakan KRT sebagai
barisan hadapan komuniti yang bukan sahaja berperanan memupuk
perpaduan dan keharmonian masyarakat, malah menjadi penggerak
utama keselamatan, kesejahteraan, pembangunan ekonomi dan daya
tahan sosial setempat.

Geran ini merupakan instrumen penting bagi membolehkan KRT merancang
dan melaksanakan lebih banyak aktiviti yang memberi manfaat langsung
kepada masyarakat. Pada tahun lalu sahaja, lebih 100,000 aktiviti KRT telah
dilaksanakan di seluruh negara, membuktikan keaktifan dan komitmen
warga Rukun Tetangga dalam membangunkan komuniti masing-masing.

Lebih penting, peruntukan kerajaan kepada KRT bukan sekadar perbelanjaan
untuk melaksanakan program, sebaliknya merupakan pelaburan sosial yang
menghasilkan pulangan nyata kepada rakyat. Melalui pelaksanaan projek
ekonomi komuniti, KRT berupaya menjana pendapatan, membangunkan
keusahawanan setempat dan mengembalikan manfaat ekonomi kepada
masyarakat melalui aktiviti kebajikan, pembangunan komuniti serta
peningkatan kesejahteraan penduduk.

Dalam masa yang sama, Kerajaan MADANI turut memberikan perhatian
kepada pengukuhan Skim Rondaan Sukarela (SRS) melalui penyediaan
peralatan dan kelengkapan yang diperlukan bagi meningkatkan keberkesanan
pelaksanaan rondaan serta keselamatan komuniti di bawah Belanjawan 2027.

SRS merupakan antara tonggak penting keselamatan komuniti yang
digerakkan berasaskan semangat kesukarelawanan, tanggungjawab
bersama dan kerjasama erat antara penduduk dengan agensi
keselamatan.

Dalam mendepani cabaran keselamatan semasa, termasuk jenayah , gejala
sosial dan pelbagai risiko keselamatan setempat, peranan SRS kekal relevan
sebagai mata dan telinga komuniti serta pelengkap kepada usaha pihak
berkuasa dalam memelihara ketenteraman awam.

Kementerian Perpaduan Negara akan memastikan peningkatan geran dan
sokongan kepada SRS diteriemahkan kepada pelaksanaan program yang
lebih berimpak, pengurusan yang berakauntabiliti serta manfaat yang dapat
dirasai secara langsung oleh masyarakat.

